
MINISTRAVE, “PER DISA NDRYSHIME NE LIGJIN NR.137/2020 “PER
BUXHETIN E VITIT 2021”, TE NDRYSHUAR””

I. Hyrje.

Komisioni pér Ekonominé dhe Financat, né cilésiné e Komisionit pérgjegjés, né mbledhjen e datés
15 dhjetor 2021, shgyrtoi aktin normativ nr.34, daté 3.12.2021, té Késhillit té Ministrave, “Pér disa
ndryshime né ligjin nr.137/2020 “Pér buxhetin e vitit 20217, t&€ ndryshuar. Akti normativ u
shqyrtua sipas rregullave té parashikuara né nenet 32-38 té Rregullores sé Kuvendit.

Komisioni caktoi relatore, pér kété akt normativ, znj. Blerina Gjylameti.
Né mbledhjen e Komisionit ishin té ftuar, nga Ministria e Financave dhe Ekonomisé:

- Znj. Delina Ibrahimaj, Ministre;

- Znj. Mimoza Dhémbi, Drejtore e Drejtorisé sé Pérgjithshme té Buxhetit;

- Z. Niko Lera, Drejtor i Drejtorisé sé Pérgjithshme té Politikave Makroekonomike dhe
Céshtjeve Fiskale;

- Z. Endrit Lami, Drejtor i Drejtorisé sé Analizave Makroekonomike dhe Statistikave.

Il. Baza ligjore.

Akti normativ nr.31, daté 27.10.2021 éshté paraqitur pér miratim nga Késhilli i Ministrave dhe
shqyrtohet nga Kuvendi mbéshtetur né bazén kushtetuese e ligjore, si mé poshté:



- nenet 101 dhe 160 té Kushtetutés;

- nenin 46 té ligjit nr.9936, daté 26.6.2008 “Pér menaxhimin e sistemit buxhetor né Republikén
e Shqipéris€”, té€ ndryshuar;

- rregullat e pércaktuara né kreun 111 té pjesés sé dyté té Rregullores sé Kuvendit.

Akti normativ shogérohet me relacionin pérkatés, sipas kérkesave té nenit 68 té Rregullores sé
Kuvendit. Miratimi i tij kérkon njé shumicé té thjeshté votash, sipas nenit 55, pika 3 té Rregullores
sé Kuvendit.

1. Qéllimi dhe pérmbajtja e aktit normativ.

= Zhvillimet ekonomike té deritanishme dhe ato té pritshme.

Ekonomia e vendit, gjaté vitit 2021, éshté rimékémbur ndjeshém, si rezultat i politikave stimuluese
fiskale e monetare. Rritja ekonomike parashikohet té jeté 7.8 pér gind dhe éshté mbéshtetur nga
rritja e ndjeshme e kérkesés sé brendshme, si dhe kontributi i lehté pozitiv i kérkesés sé jashtme.
Kérkesa e brendshme éshté mbéshtetur nga rritja e konsumit, investimeve dhe eksporteve.

Faktorét kryesoré gé kané ndikuar né rritjen ekonomike jané ecuria e miré e procesit té rindértimit,
reduktimi i kufizimeve té l8vizjes pér shkak té pandemisé, prodhimi i forté i energjisé elektrike
pér shkak té kushteve té favorshme té motit né muajt e paré dhe njé sezon i miré turistik. Nga viti
2022 e né vazhdim aktiviteti ekonomik parashikohet té mbetet i forté, pasi ndikimi i pandemisé
pritet té zbehet dhe turizmi ndérkombétar vazhdon té rimékémbet.

Té ardhurat e pérgjithshme té buxhetit kané pasur ecuri té miré, me njé nivel té pritshém prej 27.4
pér gind té PBB, nga 26.3 pér gind e PBB gé ishin njé vit mé paré. Po késhtu, shpenzimet e
pérgjithshme té buxhetit jané rritur, duke arritur nivelin 34.2 pér gind té PBB, nga 33.2 pér gind e
PBB qé ishin njé vit mé paré.

Norma mesatare e inflacionit éshté rritur né ményré modeste, duke arritur nivelin 2 pér gind, nga
1.6 pér gind gé ishte njé vit mé paré. Parashikimet jané gé presionet inflacioniste té rriten gjaté
vitit té ardhshém dhe periudhés afatmesme, duke tentuar drejt arritjes sé objektivit té politikés
monetare. Sistemi financiar ka gené i géndrueshém dhe flukset likuide e kreditore kané vazhduar
té mbéshtesin ekonominé.

Borxhi publik parashikohet té bjeré gradualisht nga niveli i pritshém prej 80.6 pér qind e PBB-sé
né vitin 2021, né 74 pér gind té PBB-sé né vitin 2026.

= Ndryshimet e méparshme né ligjin pér buxhetin e vitit 2021.

Akti normativ nr.34, daté 3.12.2021 parashikon ndryshimin pér heré té gjashté té buxhetit té vitit
2021. Ndryshimet e méparshme né buxhetin e vitit 2021 jané paraqgitur nga Késhilli i Ministrave
me aktet normative si mé poshté:



- Akti normativ nr.4, daté 5.2.2021, i cili ruajti té pandryshuar deficitin buxhetor dhe borxhin
publik, duke rritur pérkatésisht né té njejtén vleré (3.42 miliardé leké) té ardhurat dhe
shpenzimet e pérgjithshme té buxhetit. Qéllimi i kétij akti normativ ishte financimi i
nevojave shtesé té procesit zgjedhor.

- Akti normativ nr.8, daté 22.3.2021, i cili mundésoi njé rialokim prej 1 miliardé lekésh
brenda zérave té fondit rezervé té Késhillit t& Ministrave. Q&llimi i kétij akti normativ ishte
sigurimi i fondit té nevojshém pér blerjen e vaksinés kundér pandemisé Covid-19. Akti
normativ nuk ndryshoi treguesit kryesoré makorekonomiké e fiskalé, té parashikuar né
ligjin pér buxhetin e vitit 2021: deficitin buxhetor, borxhin publik, té ardhurat dhe
shpenzimet e pérgjithshme té buxhetit.

- Aktin normativ nr.18, daté 14.4.2021, i cili mbéshteti procesin e vaksinimit, duke rritur me
2 miliardé leké shpenzimet né fondin rezervé té Késhillit t& Ministrave, pérmes rritjes me
té njejtén vleré té té ardhurave tatimore. Ky akt normativ nuk ndryshoi nivelin e deficitit
buxhetor dhe borxhit publik, té parashikuar né fillim té vitit.

- Aktin normativ nr.26, daté 22.6.2021, i cili rriti shpenzimet e pérgjithshme té buxhetit dhe
deficitin buxhetor me 11.8 miliardé leké, duke mos rritur nivelin e té ardhurave té
pérgjithshme. Rritja e shpenzimeve, si dhe disa rialokime né shpenzimet korrente e kapitale
mundésuan financimin e procesit té vaksinimit té popullsisé kundér pandemisé Covid-19,
si dhe zbatimin e disa projekteve prioritare né fushén e teknologjisé sé informacionit,
strehimit social, transportit rrugor, ujésjellés-kanalizimeve, zhvillimit ekonomik, sistemit
té drejtésisé et;.

- Aktin normativ nr.31, daté 27.10.2021, i cili mundésoi:

v/ Sé pari, mbéshtetjen financiare té Shogérise OSHEE, sha, pér té pérballuar rritjen e
menjéhershme té ¢mimeve té energjisé elektrike dhe pér té furnizuar né ményré té
pandérpreré konsumatorét. Kjo mbéshtetje u sigurua pérmes miratimit té garancisé
sovrane prej 10 miliardé lekésh pér vitin 2021;

v/ SE dyti, financimin e nevojave buxhetore, népérmijet rritjes sé kufirit t& huamarrjes neto
vjetore té vitit 2021, pér té akomoduar daljen me eurobond né tregjet ndérkombétare
me njé vleré mé té larté se ajo e parashikuar fillimisht, pra nga 500 milioné euro, né
700 milioné euro.

= Pérputhshméria e aktit normativ me kushtetutén.

Akti normativ nr.34, daté 3.12.2021 plotéson kriteret e pércaktuara né nenin 101 té kushtetutés, si
dhe té analizuara né vendimin nr.24, daté 10.11.2006 dhe vendimin nr.23, daté 16.4.2014 té
Gjykatés Kushtetuese.



Akti normativ u hartua pas analizés gé Ministria e Financave dhe Ekonomisé i béri ecurisé sé
treguesve makroekonomiké e fiskalé pér periudhén 11-mujore dhe pritshmérive pér realizimin e
tyre deri né fund té vitit. Gjaté késaj analize u evidentua ecuria pozitive né mbledhjen e té
ardhurave, duke krijuar mundésiné pér financimin e disa shpenzimeve té domosdoshme e
prioritare. Gjithashtu, u konstatua nevoja pér disa rialokime midis programeve e zérave té
shpenzimeve korrente e kapitale, me géllim optimizimin e realizimit té tyre.

Akti normativ parashikon financimin e disa shpenzimeve prioritare, si¢ jané dhénia e shpérblimit
té pensionistéve né fund té vitit, si dhe financimet shtesé pér fondin e rindértimit, mirémbajtjen e
rrugéve, shtresat né nevojé, fermerét, giraté e strehimit social et;.

Keéshilli i Ministrave vlerésoi se kéto ndryshime ishin té nevojshme, pasi sigurojné mbéshtetje
financiare pér kategorité e popullsisé né nevojé dhe krijojné mundési pér financimin e disa
politikave ekonomike prioritare. Me géllim gé kéto ndryshime té béheshin realitet, né kushtet kur
mbyllja e vitit buxhetor ishte e afért, Késhilli i Ministrave vlerésoi domosdoshmériné e miratimit
té tyre me akt normativ. Nése ndryshimet buxhetore do té propozoheshin me projektligj, do té
kérkohej njé periudhé mé e gjaté pér miratimin e tyre dhe do ndodheshim né kushtet e
pamundésisé pér zbatimin e tyre. Pér kété arsye, akti normativ plotéson edhe kriterin e urgjencés.

Gjithashtu, akti normativ plotéson edhe kriterin e pérkohshmérisé, pasi vepron me fuginé e ligjit
pér njé periudhé maksimale prej 45 ditésh, deri né datén e miratimit té tij nga Kuvendi.

= Pérmbajtja e aktit normativ.
Akti normativ ka kéto karakteristika kryesore:

Sé pari, akti normativ ruan té pandryshuar treguesit kryesoré makroekonomiké, si deficitin
buxhetor dhe borxhin publik.

Sé dyti, té ardhurat e pérgjithshme té buxhetit rriten me 18.2 miliardé leké. Rritja e té ardhurave
mbéshtetet né ecuriné pozitive té realizimit té tyre gjaté periudhés 11-mujore dhe pritshmérive qé
ky trend té vazhdojé deri né fund té vitit.
Sipas zérave, ndryshimet né té ardhurat e buxhetit jané si mé poshté:
- Rriten me 18 miliardé leké té ardhurat tatimore, nga té cilat:
v' Té ardhurat nga TVSH rriten me 8 miliardé leké;

v Té ardhurat nga akciza rriten me 2 miliardé lekég;

v/ Té ardhurat nga taksat nacionale rriten me 1.5 miliardé leké;



v Té ardhurat nga taksat doganore rriten me 0.5 miliardé leké;

v Té ardhurat nga kontributet e sigurimeve shogérore e shéndetésore rriten me 6
miliardé leké.

- Rriten me 700 milioné leké té ardhurat nga skema e komensimit té ish-pronaréve;

- Rriten me 500 milioné leké té ardhurat nga pushteti vendor, mbéshtetur né ecuriné e miré
gjaté periudhés 11-mujore;

- Pakésohen me 1 miliardé leké té ardhurat nga grantet.

Sé treti, shpenzimet e pérgjithshme té buxhetit rriten né té njejtén vleré me té ardhurat e
pérgjithshme, 18.2 miliardé leké. Nga kéto:

- Shpenzimet korrente rriten me 4.3 miliardé leké, ndérsa sipas zérave, ndryshimi i tyre éshté
Si mé poshté:

v Rriten me 4.5 miliardé leké shpenzimet pér Institutin e Sigurimeve Shogérore, nga
té cilat 3.5 miliardé leké jané pér financimin e shpérblimit té fundvitit pér 670 mijé
pensionisté;

v Rriten me 7 miliardé leké shpenzimet pér fondin e rindértimit, pér té financuar
projektet né vazhdim;

v Rriten me 1.4 miliardé leké shpenzimet pér mirémbajtjen e rrugéve né Ministriné e
Infrastrukturés dhe Energjisé, me géllim shlyerjen e detyrimeve té akumuluara:

v Rriten me 800 milioné leké shpenzimet né Ministriné e Shéndetésisé dhe Mbrojtjes
Sociale. Nga kéto:

o 500 milioné leké pér pagesén e furnizimit me rapid teste;
o 300 milioné leké pér shlyerjen e vendimeve gjygésore pér indeksimin e
munguar té pageses sé paaftésisé né vite;

v Rriten me 500 milioné leké shpenzimet pér Komitetin Olimpik Kombétar Shqiptar,
pér financimin e infrastrukturés sportive né vend;

v Rriten me 340 milioné leké shpenzimet pér Ministriné e Bujgésisé dhe Zhvillimit
Rural, pér financimin e vijueshém té skemés sé fermeréve pér vitin 2021;

v" Rriten me 308 milioné leké shpenzimet pér Entin Kombétar t& Banesave, pér
financimin shtesé té nevojave té girave té strehimit social pér vitin 2021, si rrjedhojé
e térmetit té fundvitit 2019;



v’ Pakésohen me 3 miliardé leké shpenzimet pér interesa (té brendshme dhe té huaja),
si rrjedhojé e dinamikave dhe e vlerésimit té ecurisé sé treguesve té borxhit deri né
fund té vitit 2021.

Shpenzimet kapitale rriten me 13.9 miliardé leké, nga té cilat:

v" Shpenzimet kapitale me financim té brendshém rriten me 10.5 miliardé lek&, ndérsa
té detajuara sipas projekteve:

(@]

Financimi shtesé prej 4.4 miliardé lekésh pér projektet né vazhdim né sektorin
e ujésjellés-kanalizimeve né shkallé vendi, pér pérmirésimin e furnizimit me
ujé té popullsisé;

Financimi shtesé prej 3 miliardé lekésh pér projektet né vazhdim né
infrastrukturé, n€ programin “Transporti rrugor’;

Financimi shtesé prej 2.6 miliardé lekésh pér projektet né vazhdim té Fondit
Shqiptar té Zhvillimit. Nga kéto, 500 milioné leké jané pér Polin e Drejtésisé,
bazuar né késtet e pércaktuara né kontratén pérkatése;

Alokimi né masén 2 miiardé leké pér Korporatén Shqiptare té Investimeve, né
formén e transfertés kapitale pér mbéshtetjen e projekteve té zhvillimit;

Financimi shtesé prej 500 milioné lekésh pér projektet né vazhdim pér
digjitalizimin dhe geverisjen elektronike tek AKSHI.

v' Shpenzimet kapitale me financim té huaj pakésohen me 3.4 miliardé leké. Disa nga
projektet gé pérfitojné shtesé financimi té huaj jané:

©)

Financimi shtesé prej 800 milioné lekésh pér projektin né vazhdim me
financim té huaj “Projekti i emergjencés Covid-19 me Bankén Botérore”;

Financimi shtesé prej 600 milioné lekésh pér projektin né vazhdim me
financim té huaj “Qukés - Qafé Pllogé”, i cili ka ecuri té miré kété vit;

Financimi shtesé prej 500 milioné lekésh pér projektin né vazhdim me
financim té huaj “Ndértim Bypass i Vlorés”, i cili ka ecuri t& miré€ kété vit.

v' Shpenzimet pér fondin e rindértimit nga térmeti rriten me 7 miliardé leké.

- Shpenzimet pér buxhetin vendor rriten me 100 milioné leké. Sipas zérave, ndryshimet né
buxhetin vendor jané si mé poshté:



v" Rritet me 625 milioné leké transferta e pakushtézuar e buxhetit té shtetit pér
pushtetin vendor, ndérsa sipas zérave kryesoré:

o 30 milioné leké jané shtesé né transfertén e pakushtézuar té pérgjithshme, pér
mbulimin e shpenzimeve té veprimtarive dhe funksioneve té njésive té
vetégeverisjes vendore gé nuk kané realizuar planin e té ardhurave;

o 46 milioné leké jané shtesé né transfertén e pakushtézuar sektoriale pér rrugét
né Bashkiné Pogradec. Ky fond shtohet né njé investim né vazhdim, mbi
parashikimin né ligjin ekzistues té buxhetit prej 55 milioné lekésh;

o 10 miliardé leké jané shtesé né transfertén specifike pér mirémbajtjen e rrugéve
rurale;

o 500 milioné leké jané shtesé pér shlyerjen e detyrimeve té prapambetura sipas
bashkive. Shpérndarja e kétij fondi sipas bashkive éshté mbéshtetur né peshén
e detyrimeve té secilés bashki sipas totalit té detyrimit té muajit shtator 2021.
Ky fond do té pérdoret pér shlyerjen e detyrimeve té prapambetura, duke filluar
nga detyrimi mé i vjetér i papaguar.

v Rriten me 70 milioné leké fondet pér taksat e ndara gé i transferohen buxhetit vendor,
si pasojé e tejkalimit té té ardhurave personale né shkallé vendi;

v Pakésohen me 156 milioné leké fondet pér financimin e huaj vendor, pér shkak té
mosrealizimit té deritanishém té planit né kété zé.

V. Efektet financiare.

Rritja e té ardhurave té pérgjithshme té buxhetit me 18.2 miliardé leké shogérohet me rritjen, né té
njejtén vleré, té shpenzimeve té pérgjithshme té buxhetit. Si rrjedhojé, deficiti buxhetor dhe borxhi
publik nuk ndryshojné. Deficiti buxhetor pér vitin 2021 vlerésohet té jeté 6.8 pér qgind e PBB,
ndérsa borxhi publik 80.6 pér gind e PBB.

V. Diskutimi né Komision.
Znj. Delina Ibrahimaj paraqiti aktin normativ dhe iu pérgjigj pyetjeve té deputetéve.

Znj. Blerina Gjylameti, relatore pér aktin normativ, theksoi se ndryshimet né buxhetin e vitit 2021,
té parashikuara né kété akt normativ, jané té domosdoshme, pasi krijojné mundésiné gé té ardhurat
e tejkaluara pér vitin 2021 t’i destinojné pér rritjen e shpenzimeve buxhetore né disa fusha
prioritare. Gjithashtu, rialokimi i shpenzimeve korrente e kapitale né aktin normativ, krijon
mundésiné e pérdorimit me efektivitet té fondeve publike, drejt projekteve gé kané pasur ecuri té
miré dhe paragesin nevoja pér mbéshtetje me financim.



Akti normativ krijon mundési pér dhénien e shpérblimit té pensionistéve né fund té vitit, si dhe
parashikon financime shtesé pér fondin e rindértimit, mirémbajtjen e rrugéve, shtresat né nevojeé,
fermerét, giraté e strehimit social etj.

Gjithashtu, financime shtesé parashikohen pér investimet né sektorin e ujésjellés-kanalizimeve,
transportit rrugor, pér godinén e Polit té Drejtésisé, pér projektet e zhvillimit, dixhitalizimin dhe
geverisjen elektronike, projektet kundér pandemisé Covid-19, si dhe ndértimin e disa segmenteve
té réndésishme té infrastrukturés kombétare.

Akti normativ siguron financim shtesé edhe pér njésité e vetéqgeverisjes vendore, pér té& mundésuar
rritjen e investimeve né rrugét rurale, pérmirésimin e shérbimit ndaj gytetaréve dhe shlyerjen e
detyrimeve té prapambetura nga disa bashki.

Financimet shtesé sigurohen népérmijet rritjes sé té ardhurave té geverisjes gendrore e vendore, si
dhe rialokimeve buxhetore, pa rritur treguesit e deficitit buxhetor dhe té borxhit publik.

Ndryshimet buxhetore jané té nevojshme dhe urgjente, ndaj akti normativ éshté né pérputhje me
kushtetutén dhe vendimet respektive té Gjykatés Kushtetuese.

Né pérfundim té fjalés sé saj, relatorja paraqiti disa rekomandime lidhur me politikat
makroekonomike e fiskale gé duhet té ndihen gjaté vitit 2022, si mé poshté:

Sé pari, konsolidimi fiskal, i bazuar né té ardhura, duhet té€ vazhdojé edhe gjaté vitit té ardhshém
dhe periudhés afatmesme, i mbéshtetur nga njé strategji e shéndoshé afatmesme e té ardhurave.

Sé dyti, rritja e cilésisé, transparencés dhe llogaridhénies lidhur me shpenzimet publike mbetet njé
detyré e pérhershme e té gjitha insititucioneve buxhetore. Né kété kuadér, duhet té béhen mé shumé
pérpjekje pér reduktimin e shpenzimeve me efikasitet té ulét.

Sé treti, pérmirésimi i menaxhimit té investimeve publike, pérfshiré partneritetin publik-privat,
éshté njé detyré tjetér e réndésishme e institucioneve buxhetore. Mangésité né menaxhimin e tyre
duhet té adresohen sa mé shpejt, pér té forcuar besueshmériné e buxhetit dhe té kuadrit fiskal.

Sé katérti, reformat strukturore né té gjithé sektorét e ekonomisé duhet té vazhdojné e thellohen
mé tej, pér té mundésuar mbéshtetjen e biznesit, rritjen e punésimit, pérshpejtimin e rritjes
ekonomike dhe té zhvillimit té vendit.

Sé pesti, mbéshtetja e shtresave né nevojé duhet té jeté njé synim i vazhdueshém i politikave
buxhetore, pér té pérmirésuar nivelin e jetesés sé tyre.

Sé gjashti, menaxhimi financiar publik né drejtim té pérdorimit té fondeve té rindértimit nga
térmeti duhet té vijojé e té thellohet mé tej.



Sé shtati, menaxhimi i risqeve fiskale duhet té jeté i vazhdueshém, pér té reduktuar pasigurité dhe
rritur besimin e publikut. Risge té tilla mund té jené ecuria e pandemisé, vijimi i procesit té
vaksinimit dhe rritja e gmimeve té energjisé.

Sé teti, réndési e vecanté duhet t’i kushtohet vijimit dhe thellimit té reformés né drejtési, forcimit
té kuadrit ligjor dhe zbatues pér prokurimin publik, thellimit té luftés pér parandalimin e pastrimit
té parave dhe financimin e terrorizmit. Puna e miré gé po béhet pér pérditésimin e strategjisé dhe
planit té veprimit kundér korrupsionit, duhet té vazhdojé edhe né té ardhmen.

Gjaté diskutimit shumica e deputetéve mbéshtetén vlerésimet e relatores pér aktin normativ.

Deputetét e opozités e kundérshtuan aktin normativ té buxhetit.

V1. Pérfundim.

Mbéshtetur né argumentet si mé lart, Komisioni e miratoi aktin normativ nr.34, daté 3.12.2021
“Pér disa ndryshime né ligjin nr.137/2020 “Pér buxhetin e vitit 20217, té ndryshuar, me shumicé
votash.

RELATORJA KRYETARI

